Robme z laskom

što zname, bo

radisť prinašat,

silena robota

osoh neprinašat.

Nechvaľme ša sami

naj nas druhyj

chvalit,

takoho chvalenkara

každyj mudryj 

hanit.

Ostrym perom 

Ostrym perom i dakoli

novinari pisali,

malo to holovu i pjaty

ľude to čitali.

Nepisali žadny bludy

kontroľu prisnu mali,

lem pravdu schvalenu 

do novin pisali.

Nekritizovali nepravom 

bo zle pochodili,

nejeden v cholodku

 pravom posidili.

Pisalo ša slušni

i ked dakoho pichali,

žadny vulgarny slova

tam zme nečitali.

Že to byl socializmus

dobri ste hadali,

ale novinari se 

disciplinu mali.

Dnes vas bez pričiny

ošmijut,opľujut,

na sukromie politikiv

tak jak psi poľujut.

Či premier mal frajirku

nikoho nezajimat,

abo či v postali

dakoho najimat.

Litajut jak osy
de choťat pichajut,

i prez deň,i prez nič

na korisť čekajut.

Na vyšych politikiv 

jak levy poľujut,

nečudo že dakotrym

nervy povoľujut.

Možete im tiko chcete

do ksichtu pľuvati,

toho koho chcut 

mušat ho dostati.

A tak ša v novinach 

šytko podoznavame

jakych frajirkošiv

politikiv mame.

Keby dokazali im

de miliony nahrabali,

u ľudi obyčajnych

doveru by mali.

Naj bude demokracija

jednaka pro každoho,

nenosme soj špinu

do hnizda vlastnoho.

Davajme soj uctu

každyj deň každomu,

naj seˇ“PRAVDA´“chodit

do každoho domu.

                                             Rozviažme ruky policiji

                                                             Dajme moc policiji

jak dakoli mala,

disciplinu utrimati

se soj dokazala.

Policija robit tak

jak ji štat dovoľuje,

i poľovnik v lisi

na škodnu poľuje.

Parlament mame na to

žeby rozhodoval,

lem dobry zakony

žeby nam schvaľoval.

Demokracija dobra

ale ne pro každoho,

bereme z ňoj lem zlo

a malo dobroho.

Keby zme perestupky

už v zarodku trestali,

taky važny činy

by ša nestavali.

Hrozostrašny prestupky

často ša stavajut,

veľo raz policajti

na nych čas nemajut.

Zakony ša sťahujut

na občana každoho,

nerobme vynimky

u nas pro nikoho !!!

Naj sudy ,policajti

zviazany ruky nemajut,

bez žadnych uplatkiv

naj svoje konajut.

Inšak tu poriadku

ša nedočekame,

palica nelem na seredini

i na kinci ša zlame.

Z očami zviazanymi

spravodlivosti ša nedočekame,

čom na každym sudi

tot odznak trimame?

Zajac kritizuje

Zajac trisnul po stoli

až pohari pidskočili,

toty što drimali

takoj ša zobudili.

Povičte povidat

našto straž trymame,

od brokiv jak na mor

každyj deň padame.

Poplachove zariadžiňa

koruny stojalo,

vyškoliti straž

na ňoho trebalo.
Povič pravdu veliteľ

našto ťa tu mame?

vyhody jaky chceš

taky vam davame.

Ćerstvu kapustu,morkov

každyj deň dostavaš,

spiš sobi jak kraľ

koli chceš stavaš.

Navrhuju žeby zme ho

z funkcii odvalali,

namisto ňoho rozumnoho

zajaca tam dali.

Zajs trisnul po stoli

ale už nedrimali,

koho mame voliti?

ša ho zvidovali.

Mimo mene šykovnišoho

v liši našim nemate,

funkciju zoberu

ked holosy mi date.

Poplachove zarjadžiňa

moderne objidname,

obsluhu i straž

vyškoliti dame.

Nechcu taky vyhody

jak mat tot pijačisko,

rozumu mat menše

jak malij chlopčisko.

I naši politici radi

po stoli buchajut,

ale ľudi hluposti

ich dobri poznajut.

Jedna žena ša ozvala:

to by zme dopadli,

namisto pijačiska
zlodija by zme mali.

Na vystavi v Toronti

Americkyj politik i naš

zyšli ša na vystavi

z ciloho švita korovy

najlipši ukazovali.

Na farmi blizko Toronta

vystava ša konalala,

prisni kiterija

porota tam mala.

Zo Slovenska perše misce

dojnica vyhrala,

namisto zvonku na šyji

zlatu medajlu mala.

Čom vy Slovaci často 

ceny vyhravate?

povič mio kolego

jak vy ich chovate?

Nam korovy štrajkujut

moloko nedavajut,

a pritim kraviny 

prerpichovy majut.

Splachovaci stojiska

krmiva vyberovy,

neznam,što iši chcut

toty naši korovy.

M sice kraviny 

prepichovy nemame,

ale kruhove dojiňa

už od davny mame.

Cile lito korovy 

do oplotkiv vyhaňame,

kvalitnu travičku

v tych oplotkoch mame.

I naši v kravinich

prez zimu čekajut,

každy jdeň kvalitnu

silaž dostavajut.

Toty što vyhravajut

toty vraj u nas majut,

sprchy i splachovaci kanaly

v apartmanoch majut.

Pozerajut televizor

modernu hudbu slichajut,

zatotiko moloka

denni nam davajut.

Skuste i vy z hudbom

dojivosť zvyšyte,
može daku medajlu

o rik docilite.

Šoferom
Na červenu šoferi 

pozor a se stoj,

bo na metri nezabrzdiš

rozbihnuty stroj.

Vletiš do križovatky

brzdy zapiskajut,

policajti zrazu

už robotu majut.

Majaky piskajut

ľudi zachraňujut,

ožyvoty sekundy

často rozhodujut.

Ked vidiš zelenu

šmilo pridaj plin,

nesposobiš tak

daku havariju.

Dakotry šoferi

lem ša ponahľajut,

čas na sledovaňa

značok už nemajut.

Molody i staršy

alkohol poživajut,

bez ňoho šoferovati 

už ani neznajut.

Darmo policajti

pokuty davajut,

to je ich hrdinstvo

o korun dosť majut.

Alle strata vodičaku

každoho zabolit,

roky šisti za volant

už nam nedovolit.

Alkohol?abo trezvyj rozum?

sobi rozdumajte

za volant opityj

nikda nešidajte!!!

Bo tota zubata

soj na vas počekat,
ale žena moloda

už vas nedočekat.

Prepichovy limuzyna
Pred hotelom lymuzynu 

bohač zaparkoval,

dobri tu varili

rad ša tu stravoval.

Pred dvoma rokami

banku vyrabovyli,

miliony korun

z trezoru odnašali.

Byli to lupiči

policija ich hledala,

ale stopa po nich

jak keby propala.

Hotel prepichovyj

smotanka ho užyvala,

tota chudobna vrstva
tam ša nedostala.

Personal v hoteli

vytal jak domašňoho,

vysoke prepitne

dostavali od ňoho.

Mate voľno?krasavica

jedna ša prosila,

policajny odznak 

v kabelci nosila.

Byla to nahoda?

do reči ša z nim dala,

že sidit z lupičom 

taku predtuchu mala.

Jak platil tišačkom

ša ji nepozdavala,

čisla tych bankovok

policija mala.

Toto čislo sobi

dobri zapamjatala,

do notesa ho sobi

 dobri zapisala.

Byla to nahoda

jednoho už mala,

že prozradit ostatnych

dovho nešekala.

Reťazova havarija
Partija molodych

v korčmi popijala,

nakorotkyj vylet

spolu ša vybrala.

V korčmi „ PID JAVOROM“

často popijali

richlosť na ďalnici

každyj deň skušali.

Šťasťa tak jak klišč
kolo nich ša trimalo,

do teper ša nič

važnoho nestalo.

Ale jednu subotu

vecej soj vypili,

na ďalnici sobi

autodrom spravili.

Ale šťasťa hneskaj

v alkoholi zatopili,

zo špivom na ďalnici

jak pirati jazdili.

Na jednim motori

koleso zablokovalo

zabraniti havariji ša nedalo.

Auta tam do sebe

jak barani vrazili,

sanitky,hasiči,policajti

už robotu mali.

Veľo mertvych ranenych

havarija soj vyžadala.

čornymi piosmenami ša

do kronik zapisala.

Pod plyvom alkoholu

veľo nehod mame,

zo žyvotom svojim

denni soj zahravame.

Milionovy škody

možeme uhraditi,

ale žyvot človeka

nedat ša kupiti.

Telefon z kupeliv
Telefonuje muž ženi

mama telefon zňala,

po hološi syna

ani nepoznala.

Jak tam mamo doma

bo denni padat,

dobri synu dobri

chyža nam nepadat.

Či doč tam nepadat

mamo ši žviduju,

na obid perohy

synočku rychtuju.


Mamo ,dajte mi ženu

z vami ša nenabišiduju,

ja ne o perohoch

z vami bišiduju.

Ale žena mami

 sluchadko zobrala,

joho holos žena 

už dobri poznala.

Že jakyj čas doma

mamy jem ša žvidoval,

znaš,že slabo čujut

jem ša nedobišidoval.

Doma krasnyj čas

dovho nepadalo,

dodžu tak jak soli

už by kus trebalo.

Kebym nepolivala

nič by zme nemali,

paprika ,ohurky

krasny zvyrostali.

Mam ša ženo dobri

zdravičko ša zlipšalo,

predovžyti kupeli
by to potrebovalo.


Choroba ustupuje

už ša dobry čuju,

ked mi neprodovžat

o rik zopakuju.

Pribral jem ženičko

isti mi smakuje,

partija tu dobra

šytko tu funguje.

Myša v moloku
Mali štiri korovy

dobri ša dojili,

zo šytkoho moloka

maslo napravili.

Do hliňanich džbankiv

moloka naľali,

tak jak do chladničky
do komory dali.

Vlitnich horučavach

moloko smakovalo,

do roboty ťažkoj

sily dodavalo.

Solodke,kvasne v komori

jak vojaci stojali,

podľa chuti každyj

sobi vyberali.

Jeden hornec lem papirjom

gazdyňa prykryla,

mala myška do moloka

nechoťači skočila.

Prišol smednyj muž

lem v harli buľkalo,

zrazu štoskaj tverde

v harli mu zostalo.

Ani slovo nepovil

žena to vidila,

iši myška v ustach 
chvostikom vertila.

Chopila za chvostik

muža ratovala,

chvostik ostal v ruky

bar silno ťahala.

Myška soj pomaly

do žaludka padala,

darmo po chrbeti

žena ho buchala.

Vyšla zos peredu

zadom vyplavala,

od todi už horci

lipše zakryvala.

Partička
Volal Petro kamarativ

dame soj partičku?

prideme ked zaoplatiš

každomu borovičku.

Kartymam čisto novy

očko soj zahrame,

chto bude trymal bank

švablyky ťahame.

Petro karty pokartoval

švablyk menšyj vyťahnul,

eso i dešatku 

do rukava vťahnul.

Kupil každomu poldeca

na zdravľa vypili,

jak profesionali

do hry ša úpustili.

Eura v banku  pribudali

eso,dešatka pomahali,

kamaraťa do banku

eurička skladali.

Žeby na to neprišli

borovičky kupoval,

što mu pasovalo

z rukava vyťahoval.

Ked už kamaraťa

šytko poprehravali,

od Petra eurička

sobi požyčali.

Neišlo im do holovy
karty spočitali,

eso i dešatka červena 

v kartach chybovali.

A tak miloho Petra

dobri zboksovali,

štiri zdravy zuby mu

na zemľu vypali.

Neklamte nikda nikoho

bo zle dopadnete,

za klmaňa bitku

lechko dostanete.

Splňenyj sen
I ked soj molody

pred bohom povidať „ano“

iši neje šytko

v žyvoti vyhrano.

Spoločni ša radujut

na sebe zvykajut,

každodenny starsti

atak jak druhy majut.

Molodych je snom

mati svoje hnizdočko,

z každoho uspechu ša

raduje serdečko.

Dakotryj jak dar

kľuči od domu dostavajut

no nešytky molody

take šťasťa majut.

Dakotry od zakladu

zamočok budujut,

do novoho hnizdočka

prirastok planujut.

Až žyvot ukaže

jak ša radi majut,

o malyj prirastok

spolu ša starajut.

Jedno druhomu pomahat
uctu soj davajut,

že žyvot nelechkyj

až teper poznajut.

Vesely i ťažky chvili

spoločni znašajut,

dobri ked rodiče

iši pomahajut.

Na pevnych zakladoch

manželstvo postavili,

lem keby zaklady

raz nepovolili.

Kišeňkovy hodinky
Kišeňkovy hodinky

,,cibuľi“ ich nazvali,

dido pri žeňiňu

jak dar ich dostali.

V lajbliku v kišenci

cibuľi nosili,

na lancku višili

žeby ich nestratili.

Peršy hodinky v seli

dido našy mali,

ani nychto neznat

jaku cenu mali.

I v seli učiteľ

didovi zavidil,

jak na zlatim lancku

hodinky uvidil.

V školi mal kukučkovy

pravidelňi kukali,

že koli prestavka

i diti kukali.

Cibuľi moderny

i budik v sobi mali,

ale na seli ľude

ho nepotrebovali.

Jak budik na seli

kohuti kikirikali,

i mertvoho by

z posteli zohnali.

Na nočnyj stolik se

hodinky pripravili,

ale na budžiňa

ich nenakrutili.

Jak na cibuľi lupu

dva krity na sobi mali,

ked išli pozerati

jeden otvorjali.

Raz na rajbački ich

i baba vyprala,

cibuľi z lajblikom

do vody namačala.

Ale žadna voda

do nych ša nedostala,

ale zato baba

karhaňa dostala.

Asi toty byli

namornicky cibuľi,

ked do sebe vodu

žadnu nepustili.

Obrovska dyňa
Taku obrovsku dyňu

žena vypestovala,

nebudete viriti

že dva metry mala.

Tam de dyňa rosla

dakoli hnojisko bylo,

nečudo, že dyňi tam

dobri ša darylo.

Meterapiv vysoka

dva metry dovžku mala,

skoru jak korytnačka

nerozbytnu mala.

Zo štilkom zme do ňoj

dverci vyrizali,

pokus zme dužynu

z dyňi vyberali.

Cile selo malo dosť

sami zme nespotrebovali,

mišac z dyňi jidla

po seli voňali.

Boky byli pevny

rozbiti ša nedali,

rozrizati škoda

a tak zme vydumali.

Psova buda stara

ša propadavala,

naša babka mudra

takyj navrh dala:

Cilyj spid dočkami

zme vydyľovali,

i dverci na hesla

sami ša otvorjali.

Z boku dva oblačiky

žeby švitlo bylo,

jak v palaci psovi

v ti dyňi ša žylo.

Iši teper stojit

roky bude stojala,

takyj dobryj napad

naša babka mala.

Kľusat konik

Kľusaj konik, kľusaj

provitraš soj hryvu,

idu navštiviti

chvoru svoju milu.

Važňi ležyt chvora

mama mi volala,

rano zos posteli

ani nestavala.

Večur zdrava lihala

iši povidala,

že maš proti večur

bude ťa čekala.

Cilu nič chuderka

barz ťažko dychala,

teplomerom tepltou

jem ji pomirjala.

Tiko teploty ji

i dochtor namirjal,

musit do nemocnici

takoj mi povidal.

Dakde dovše povidal

na zimi stojala,

z toho silnyj zapal

na pľuca dostala.

Ale nič strašnoho

nato liky mame,

za tyždeň jej može

do porjadku dame.

Horjačka povolila

mila ša šmijala,

ked v nemocnici ružy

od miloho dostala.

Jeleňa ruja

Jakos skorše prišla

na jeleňi ruja,

ozyvat ša rykom

ku večeru ,,Rohuľa“

Trubiňom na znamosť

jelenicom davajut,

že serdečni na ruju

serny pozyvajut.

Každa bude spokijna

najde soj svojoho,

jeleňa staršoho

abo molodoho.

Lem jeleňom bude

patrila Rohuľa,

vyhlaškom oznamime

koli skončit ruja.

Chto narušyt ruju

bude potrestanyj,

tam pitľakim vstup

prisňi zakazanyj.

Obyvateli Rohuľi

paru dni vytrimajte,

ale do ruji ša

nychto nemišajte!

Todi mame zlisť

zle by ste dopali,

keby zme na ostry

parohy Vas nabrali.

Dakotrym na ruju

pamjatka zostala,

rozbyta holova

noha dolamana.

Nelem v naši Rohuľi

trubiti začinajut,

i z okolitych lisiv

už ša ozyvajut.

Že skorše začali?

datum soj zmylili,

kalendar na to trik

sobi nekupili.

Ženy zos sel

Ženy selsky dakoli

veľo kabativ nosili,

kotra mala najvecej

ta z tym ša čortili.

Tak jak moravanky

dakotry vypadali,

ale moravanky lem jeden

a v nim droty mali. 

Išla Haňa do Varoša

veľo ich naoblikala,

žeby toty kabaty

paničkam ukazala.

Ponad hluboku dobru

steška do mista vela,

tadi najblišše bylo

z jej rodnoho sela.

Kuščik vitor zadul

rovnovahu neutrymala,

do hlubokoj debri

jak kamiň padala.

Ale vitor zadul

zo spodu pid kabatom

pomaly padala

jak vojak padakom.

Ned nevelikym hrabom

na konar ša zavisila,

ale lechko jak huska

na zemľu zletila.

Nič ša ji nestalo

velike šťasťa mala

že na ša kabativ

veľo navišala.

Keby nekabaty
by ša tam zabila,

išla do Svidnika

hledati frajira.

Pozor na klišči

Ne na toty što z nimi

klinci ša vyťihujut,

ale toty što v liši

ľudi otravujut.

Obyčajny klišči nam

užytok prinašajut,

sut i špeciálny

što zuby ťahajut.

Ked ohneme klinec

klišči pomahajut,

klinci zod dereva

lechko ša ťahajut.

Ale totu malu potvoru

tyž klišči volame,

ked nejed ne dva

z tila vyberame.

Neznam čom jim tak

ľudska krov smakuje,

jak magnet ich tilo

naše priťihuje.

Veľo ľuďom neželane

peklo sposobujut,

ked totu vzacnu krov

našu otravujut.

I dakoli byli klišči

z tila zme ťahali,

keď zme po liščinach

korovy hledali.

Holovka veľo raz

nam v tili zostala,

neraz tota ranka

ša nam oberala.

Može todi klišči

jed v sobi nemali,

zato zme dochtora

nikda nehledali.

A teper problemy

ľuďom prinašajut,

pro toto male nič

ľude umerajut.

Divčata, divčata

Divčata, divčata

prikrasňi špivate,

cile svoje serdečko

do špivu davate.

Lem nas tak nechvaľte 

že krasňi špivame,

my v serdečkach misce

i pro Vas trimame.

I vy krasňi špivate

radi Vas sluchame, 

že znate špivati

to už davno zname.

Lem do milovaňa

odvahy nemate, 

my by milovali

vy nas obchadžate.

Že nemame odvahy?

skadi ste to vžali,

naopak vy ste nas

často obchadžali.

Do tancu z vas dakotra

odvahu nemala,

zo smarkatym netancuju

nejedna odpovidala.

Tych nedorosnutych

tych zme odhaňali,

ale vy dospely

čom ste nas nebrali?

Radše z nevistami

ste ša vykručali,

a my šumny divky

po kutoch stojali.

Lem ša nevyhvarejte

i vy tak robili,

lem kolo ženačiv

se ste ša krutili.

Vaša pravda i naša

ša nevyhvarjajme,

serdečka ku sobi

otvoreny majme.

Nič nas nerozdilit

I keby z nebička ženo

krasavici padali,

my v žyvoti ženo

lem raz prišihali.

Povidal muž žeňi

ked prišahu skladali,

ked zlaty obručky

na ruky davali.

Že bude druhyjraz

ani ho nenapalo,

ministerstvo obrany ho

na vojnu povolalo.

Povidal majorovi,

že už raz prišihal,

že nebude z druhom

tu sobi začinal.

Budete prišihati

ale virnosť vlasti,

že budete za vlasť

žyvoty klasti.

To je ina vec povidal

prišahu neporušu,

takoj žeňi otim

napisati mušu.

Nehnivaj ša ženo

tu nas prinutili,

žeby vlasť i Vas

dobri tu branili.

I keby furiky žena

zos neba padali,

puto našoj lasky

by nerozorvali.

Lem jes narukoval

a už jes ňa sklamal,

ked jes druhi vlasti

zajs prišahu skladal.

Ženo to ne Vlasta

ale vlasť (krajina)

mimo tebe by ša mi

druha nepačila.

Tu žadnu prišahu

ženam nedavame,

ale pred zastavom

virnosť prišihame.

Fasoľova polivka

U nas v rodiňi fasoľa

šytkym smakovala,

nelem v zahorodi

i na poli ša pestovala.

Od maloj po veliku

fasoľu pestovali,

po palicoch jak chmeľ

hori ša ťahali.

Šelijaky odrody, farby

ľude pestovali,

i zahraničnych odrod

veľo ľude mali.

Šelijaky dobry jidla

gazdyňi vydumovali,

fasoľovy polivky

hlavne slovo mali.

Fasoľova z bandurkami

často ša varila,

na dva dni na tri dakoli

žena navarila.

A keď po polivci

kobasa plavala,

že to jidlo paniv

žena povidala.

Abo ked byla z parkom

lem zme ša oblizovali,

toty nenasytny

i dupľu soj dali.

I varena posolena

z chlibom smakovala,

dida jak na bicigli
dušu nofukovala.

Jak to povolilo

ked defekt dostali,

prebitočny pliny

von sme vypuščali.

Ale byla zdrava

tilo prevetrala,

po chudobnych rodinach

šadi kraľovala.

Robotnomu deň korotkyj

Čom to dni dakomu

skoro ša miňajut,

dakomu ša vidit

že vičnosť trimajut.

Dovhy ša nam viďat

ked nič nerobime,

prez  oblak cilyj deň

na tot švit smotrime.

Od rana do večera

dovhyj ša nam vidit,

ale zdravyj človek

tak tot deň nevidit.

Či korotkyj abo dovhyj

nato ani nedumat,

ked od rana do večera

dobru robotu mat.

Vidit ša mu, že lem teper

začinat robiti,

a už ša zotmivat

už treba končiti.

Pro robotu veľo ľudi

ani spaňa nemajut,

kus soj peredrimut

a nazad stavajut.

Pro nych nelem dni

i roky utikajut,

ani jakyj rik

dakoli neznajut.

Linivomu deň

jak mišac ša ťahat,

ruky z boka na bik

sobi perekladat.

Ležyt, jist, rozdumuje

ale ne o roboti,

neraduje ša ku nediľi

ani ku soboti.

Koli stane mat fajront

lem ist a popivat,

tak to veru ľude moji

u linivych byvat.

Od ťažkoj roboty

i koňi zdychajut,

take dobre heslo

toty linivy majut.

Už odyšla zima

Už odyšla zima

prišol mišac marec,

bude schodil na poli

už ozimnyj jarec.

Prišol mišac marec

poberaj ša starec,

ale chto pokosit

potim zrilyj jarec?

Molody ku zemľam

takyj vzťah nemajut,

cilyj žyvot starci

robotu na nych majut.

I ked zubate sonce

kosti ožyvajut,

i stromy už krov

druhu dostavajut.

Morozy už silu taku

jak mali nemajut,

vitry od severu

už nam nefukajut.

Šnih pomaly schodit

i ledy praskajut,

že zima skončila

i oni už znajut.

Začinat novyj žyvot

lekše ša nam dychat,

travička zozemli

už ša nam vypychat.

Sniženky holovky

ku soncu obertajut,

totu teplu jar

i oni vitajut.

Stonal kraj pid Dukľom

Ťažky časy ľude tu

pid Dukľom perežyvali,

ked jak doč na zemľu

kuli tu padali.

Jak ked gazda šije zerno

čerepiny padali,

misto urody jamy

od bomb. min zostali.

Tu plakal každyj strom
konarja lamalo,

na zemľu z rachotom

jak pri burki padalo.

Dakotry bez veršku

jak bez holovy zostali,

bez nich tak jak sochy

v tim kraju stojali.

Miny, granaty, bomy

tu denni vybuchovali,

z rodnych domiv Nimci

ľudi zvyhaňali.

Strašnyj to byl pohľad

ked zme ša vetrali,

jak dereva mertvy

tu iši ležali.

Tu odminovano!!!!

lem tamadi zme kračali,

tabuľky na derevoch

tak nas varuvali.

Chto vybočil z drahy

nesťasťa ša stalo,

nedavno žyve tilo

mertve tam ležalo.

Na toty strašny noči, dni

už lem spominame,

iši teper municiju

v lisoch nachodžame.

Veľo pamjatnikiv

na pamjatku zostalo,

žeby ša take dašto

už nikde nestavalo.

Čapka z kuny

O tepli čapki z kuny

žena dovho snivala,

muž rano povidat:

Balik jes dostala.

Mal znamoho lisnika

dobri soj rozumili,

ku narodeninam

ženu prekvapili.

A tak soj dvi kuny

v baliku cestovali,

na baliku otvory

taky maly mali.

Pozor! žyvyj tovar!

nalepka upozorňovala,

nalepky ša žena

ani nevšimala.

Prinesla domu balik

štoskaj zapiskalo,

buchla po baliku

takoj perestalo.

Mužu v tim baliku

štoskaj zapiskalo,

ale ženo moja

to ša ti lem zdalo.

V tim baliku dar.

Čapku jes dostala,

ale mužu čapka

nikda nepiskala.

To je žyva čapka

na šytťa pripravena,

lem otvor tot balik

budeš prekvapena.

Dvi kuny z balika

na ňu zažmurkali,

na ženu očka svoji

maly otvorjali.

Že bude mala čapku

žena ša radovala,

na vyrobu skory

majstra muža mala.

Muž skory vyrobil

čapku šyti dali,

na totu čapku krasnu

ženy pozerali.

Sušidky ji zavidili

čapkaj i pasovala,

nejedna soj vydychla

kebym taku mala.

Znam, že nič neznam

Znam, že nič neznam
povidal staryj mnich,

a ked dašto znam

tam vyčitat z knih.

Volali ho ,,Pasij“

pustovnikom ša stal,

v liši v mali jaskyňi

tam svij domov mal.

Kolo ňoho lem knihy

bo rad čital ich,

nebyl to obyčajnyj

byl to mudryj mnich.

Toto što vin znal

druhy ani z daleka neznali,

radi ho i vedci

v jaskyňi navštivovali.

Každomu poradil, pomih

ľude ho radi sluchali,

joho sivu borodu

z uctou pohlaskali.

Joho mudrosť, skromnosť

i krali uznavali,

dakotry od ňoho

rozum požyčali.

Potim ša chvalili

jak rozumňi kraľujut,

ale za svij rozum

mnichovi ďakujut.

Dovhy roky žyl

tot rozumnyj mnich,

veľo, veľo za žyvota

perečital knih.

Za šytko što v mi dobre

lem kniham ďakuju,

na starisť doktorat

už nepotrebuju.

Veľo mudrych ľudi

bez titulu mame,

ich meno v dejinach

zlatom napisane.

Už kvitnut čerešňi

Už kvitnut čerešňi

popid ,,Makovicu“

hledaj sobi synu

daku krasavicu.

Nemusit byti krasna

lem naj bude zdrava,

žeby moji ruky

kus zasanovala.

A tak zme ša dvome

pid Makovicu vybrali,

rozkvitnuty čerešňi

krasňi tam voňali.

No neprišli my tam

čerešňi voňati,

ale krasny divky

soj popozerati.

Jedna krajša jak druha

ša nam ponukali,

takych krasnych paribkiv

jak my tam nemali.

Toty selsky na nas

jak na vrahiv pozerali,

neraz i kamiňom

za nami metali.

Ale laska silniša

nam to nevadilo,

nejednu nič tajňi

ša ku nym chodilo.

A tak zme soj šumny

frajirky vybrali,

ne tam u nych doma

v misti zme rande mali.

Jak osy do roboty

ša nam vydarili,

lem pid Makovicom

taky ša rodili.

Nervy ne motuzky

Veľo ľuďom pro maličkosť

nervy povoľujut,

ľuďom kolo sebe

žyvot otravujut.

Tak jak voda v horci

ked kypit ša burit,

i človek pri zlosti

neznat što vydumat.

Hladat soj vinnika

zlisť nepovoľuje,

utišiti alkoholom

často ju probuje.

Straňme ša takych ľudi

slaby nervy majut,

že ša treba ovladati

nato sil nemajut.

Pro nič za nič schopny

zlyj čin vykonati,

pri ti zlosti konec

ich dobroj pamjati.

Každyj ša v žyvoti

pro dašto zlostime,

dobrym slovom druhych

zlisť soj povolime.

Koho dovho trimat

vinnika soj hledat,

že mu ťažko ublyžyt

na to nepozerat.

Do rozporu zo zakonom
často ša dostavajut,

v putach policajti ich

na sud privodžajut.

Dovhy roky v harešti

dakotrym pomožut,

midži ľudi kľudňi

vernuti ša možut.

Dakotry v harešti

dalšu pomstu kujut,

ked ju vykonajut

nazad tam putujut.

Taky ľude zo žyvota

žadnu radisť nemajut,

spoza mrež cilyj žyvot

na švit pozerajut.

Povoliňa na zakaľačku

Po vojňi na zakaľačku

povoliňa trebalo,

,,zakaľaci list“

oficialňi ša ho volalo.

Určenu časť zo sviňi

štatu ľude davali,

zato často na čorno

sviňi zabivali.

Prez deň ša nedalo

šandare chodili,

zato lem prez nič

ľude sviňi bili.

Dobryj napad žena

jednoho gazdu mala,

zabijačku bez kviku

ona vydumala.

Do pomyj pro sviňu

palinku naľala,

do korytka žena

sviňi zamišala.

Pomyji smakovali

až koryto vylizala,

odrazu jak keby pidťal

na zemli ležala.

Stajňu zatemnili

lampašom švitili,

v teplim, ne na moroži

šytko porobili.

No hlavna vec byla

sviňa nekvičala,

od silnoj narkozy

nič nepamjatala.

Vnučatam

Žeby ste znali vnučata,

že Vas radi mame,

my svoje serdečka

i pro Vas trimame.

Nelem ňaňko z mamom

lasku Vám davajut,

ale i babka z didom

lasku Vam davajut.

Lem nam žyjte zdravy

žyvot pered Vami,

dobri ša učte v školi

žeby ste dašto znali.

Dobry diti učiteľiv

jak rodičiv sluchajut,

sut pozorny v školi

pjatky nepoznajut.

Učte ša tak i Vy

žeby zme radisť mali,

žeby ste nas po študiju

na promociji pozvali.

Žeby z Vas vyrosli ľude

čestny, spravodlivy,

žeby ste v roboti

dobri zarobili.

Žeby ste v žyvoti

dašto dokazali,

žeby ľude Vás

lem v dobrim poznali.

Trimajte ša v žyvoti

rozumu svojoho,

neberte soj vzor

od človeka planoho.

Pevnu voľu, ochotu, lasku

davajte do šytkoho,

lem tak došahnete

vysledku dobroho.

Človek slušnyj, vzdelanyj

v šviťi ša nestratit,

i ked za vzdelaňa

hneskaj už sa platit.


Policajt a Žyd
olicajt na križovatci

dopravu diriguje,

kprišol ku ňomu žyd

ta ša ho žviduje.

Pravda ked ša narodite

že ša vas orizuije?

o...je...je...povidat žyd

holovom prikivuje.

No a z tym falatkom

što potim robite?

može na šnitysko

kuram vyšmarite?

O..ne..ne..povidat

do kvetinača ho davame,

litnom vodom rano

se ho polivame.

No a potim štorobite?

Nič.Ppomaleňky roste,

čekame pokaľ velikyj 

z ňoho nenarostne.

No a ked valikyj vyrosne

dame mu bilu čapku,

postavime ho jak vas

tu na križovatku.
Ale tot z kvetinača

lipše jak vy diriguje,

tiko jak vy tu

tot naš nezmetkuje.

Dumal ,že roztorhat 

žyda od zlosti,

abo,že na nim polame

joho hlupy kosti.

Že či mal žyd pravdu

policajti ša nepriznali,

v bilych čapkach ono

nadale stojali.

Ked im dachto pripomenul

strašni ša hnivali,

takoj z poza opaska

obušky ťahali.

Dvome oslove
Zyšli ša dvome oslove

dovho ša nevidili

obome do kkorčmy

takoj zakotvili.

Objidnali po dvadeca

žeby tilo zahrili,

do družnoj bišidy

s chuťou ša pustili.

Šytky novy udalosti

v štati preberali,

ale svoji zaťal

tu nespominali.

Poďme na domašňu

teper politiku,

povidaj jak ša maš
mij milij bratriku.

Zakotvil jem v Bratislavy

našol jem soj oslicu,

oženil jem ša

žal jem pobehlicu.

Kotryj osel mal dovšy ucha

ta za tym chodila,

holodival jem bratriku

nič mi nevarila.

Ja ša neoženil

dobri jem urobil,

nebudu lem z jednom

ja oslicom chodil.

Kotra ša mi pačit

pri ti prenočuju,

kamarate!To je žyvot!

Zato nebanuju.

Jedna ňa otravovala

že hruba zostala,

dostala paru po za uch

potim ša priznala.

Že ša z jednym starym

somarom vyspala,

že na to naleču

koza soj dumala.

Psy bezdomovci
I ty bezdomovec?

Žviduje ša pes psa,

teper bude žyvot

kamarat pid psa.

Bidnyj žyvot zme mali

lem do nas kopali,

ani porjadni nažerti

už ša nam nedali.

Pokaľ zme byli molody

dobri nas chovali,

nikda ša do domu 

zlodije nedostali.

Nejednoho na dvoch

od domu zme vyhnali,

zato oni kľudni

v noči sobi spali.
Kupili molodych

nas z domu vyhnali,

jak keby zme zasluhy

nijaky nemali.

Už zme stary zato

nas z domu vyhnali,

ani nam za virnosť

nepoďakovali.

Iši,že mame spolok

što nas ochraňuje,

može dajakyj pristrešok

proo nas porychtuje.

Za dobre dobre nečekaj

i my tak dopali,

žeby zme jak bezdomovci

švitom vandrovali.

Ale dobryľude 

iši na šviti žyjut

teplymi krilami

može nas prikryjut.

Nelem my,sut i ľude

što domovy nemajut

z vlastnych domiv diti

ich povyhaňajut.

Bez zbrani ani krok
Žyvot na zapadi

zme kritizovali,

že tam jak kovboji

po sobi striľali.

Pušky abo kolty

ľude jak pribor mali,

ozbrojeny i doma

ku stolu šidali.

Skadi chto zautočit

nychto nemih znati,

zo zbraňov dakotry

lihali i spati.

Tam na každym kroku

denni ša striľalo

i tam de ša Bohu
denni česť vzdavalo.

Lupežny pripady

z večera i z rana,

policija každyj deň

dakoho nahaňala.

Što ľude zle konajut

kopirovati by ša nemalo,

neverili zme 

no i do nas ša dostalo,.

U nas ša už striľat

nelem na streľnici,

nastupili novy 

molody zbojnici.

Zbrojnyj pas už treba

soj zaopstarati,

žeby zme mohli kľudňi

cholem v noči spati.

I u nas ša striľat

na každyj ulici,

vyrastajut u nas 

ňnovy pištoľnici.

Ľude majut strch 

doma ša zaperajut,

ani pid perinom

istotu nemajut.

Ani vo vlastnym byti

istotu nemame,

darmo v dveroch zamky

špeciany mame.

Sut zbraňi silišy

šytkko roztorhajut,

ani silni pevnosti

im neodolajut.

Nepomožeme sobi

taka nastala doba,

umerajut ľude

i nevinna chudoba.

Keby ša stalo
Neodsudžujme vojakiv
ked ša na vojni striľajut.

to jee ich povinnosť

prišahu skladajut.

Že bude branil vlasť

vojaci prišahajut,

že za svoju vlasť

i svij žyvot dajut.

Toty što ju vyvolali

žyvoty žadajut,

že ich bude veľo

i z tym počitajut.

Pri každym utoku

straty ša planujut,

tan kuľky jak muchy

v rojoch politujut.

Jak by dobry bylo

keby tak nebylo,

keby Napoleoniv,Hitleriv

na šviti nebylo.

Ľude by soj v pokoji

na poli gazdovali,

žeby zme dobre jidlo

se na stoli mali.

Ostaňi by nam tovar

stroji vyrabľali

no ale ne taky 

žeby nas zabijali.

Politici by ša stričali

ruky by soj podavali,

skusenosti midži sobom

byaoj vymiňali.

Zbrani by ša nerobili,

armady by neekzistovali,

tot nebeskyj raj 

by tu ľude mali.

Pozor!Štana hranica

by zme nečitali.

jeden spoločnyj štat

šytky by zme mali.

Mir na šviti pokoj ľuďom

šytkych narodnosti

žeby vojna nam už nikdda 

nelamala kosti.

Okradajut dochodciv
Što to suť za ľude
jake sumiňa majut,

ked už i dochociv

doma okradajut.

Každu korunku dnes

dochodca potrebuje,

zadarmo nichti nič

už nepodaruje.

Ked žyje kolo diti

iši mu pomahajut,

horše ked sut dvoje

a sami byvajut.

Ked jedno i druhe

dochtoriv navšľtivuje

lem na liky veľo

kkorun potrebuje.

Najdut ša taky ľude

što ich prepadavajut

diostanut dochodok 

nič z ňoho nemajut.

Take dašto stary ľude

barz ťažko znašajut,

v takych pripadoch často 

policiju volajut.

No stu bezočivci

što nič ich nezastavit,

proti bezbrannomu

i pištoľ nastavit.

Za paru korun vrazdyt

človeka staroho, 

rozrizati na kusky

zloducha takoho.

Pad socializmu

Dakotry komunisticky štaty
ša iši utrymali,

ostatňi jak zhnily hrušky

na zemľu popadali.

Mohutnyj Sovietsky sojuz

slaby zadklady mal,

tak jak zamok z pisku

cilyj ša rozsypal.

Štaty Varšavskoj zmluvy

tyž nevytrimali,

bez žadnoho odporu

jak zbabelci ša zdali.

Tota štruktura dovho

v Europi nevytrymala,

tak jak slaba loď

v mori stroskotala.

Čina, Vietnam, Korea, Kuba

lipšych lodivodiv mali,

žadny strašny burky

tam ša nekonali.

Jak vidime ša im daryt

ľude nenadavajut,

strajkovati do ulic

jak u nes nevychodžajut.

Bezplatne školstvo, zdravotnictvo

sobi utrymali,

ľude bez roboty

jak u nes nezostali.

Dobri ša tam majut

lacno vyrabľajut,

po cilim šviti lacno

tovar prodavajut.

U nas ľude nespokijny

do ulic vychodžajut,

kotryj režim lipšyj

lechko porovnajut.

De ša zrobyla chyba?

Politici znajut,

no i taky omyly

v šviti ša stavajut.

Strašno dakoli?

Stary ľude spominajut

jak dakoli strašylo,

nejednoho po liši

cilyj deň vodilo.

Raz tomu, raz druhom

dašto ša zjavylo,

zato veľo ľudi

v noči nechodylo.

I že mertvy ľude

na dakoho chodyli,

ale byli ženy

što to odrobili.

Nezname či toty strachy

ľude vydumovali,

abo je to pravda

što nam povidali?

Prez vojnu vojakiv

veľo tu pobilo,

čudujte ša ľude

todi nestrašylo.

Teper o takych strachoch

ľude nehovorjat,

že ichdašto strašylo

ked po nočach choďat.

Može na druhu planetu

ša presťahovali,

žeby ša molody

teper nebojali?

Može soj tak ľude

lem vydumovali?

žeby po večeroch

o tim bišidovali?

Chlop jak buk

Chlop jak buk, povidat žena

lem rozum mu chybuje,

do čoho šturyt ruky

ta šytko sfušuje.

Jak toty dvome v televizii

nožky na stoličky rivnali,

že byla jedna dovša

do konce ich zrizali.

Jedna už hotova!

tak soj povidali,

do parady druhu

stoličku zobrali.

I mij muž povidat

takyj na robotu,

dovho nerozdumuje,

ale mat ochotu.

Že urbit stroličku

dočky mal narizany,

preštudoval ku tomu

šytky možny plany.

Dočky nahobľoval sam

klinci porychtoval,

ked zbival, ani jeden kus

mu tam nepasoval.

Že mal planyj meter

ša mi vyhovarjal,

ked po kusku dočky

do šparheta ukladal.

A tak povidat žeňi:

jedna ša mi neudala,

ale druha bude ženo

na milimeter pasovala.

Nepasovala ani druha

ale trisok zme mali,

dobri ša nam z nima

drva pidpaľovali.

Može byti chlop jak buk

ked rozum mu chybuje,

što chopyt do ruk

ta šytko zopsuje.

Bystricky slivky

Taku v oseni urodu dobru

zme na slivkach mali,

na zahorodi slivka pri slivci

jak vojaci stojali.

Veliky bystricky slivky

šumňi podozrivali,

dakotry perezrity už

na zemľu padali.

Štiry bočky na zahorodi

pid slivkami stojali,

toty perezrity

tam zme zmitovali.

Žena skoro tyždeň

slivky zavarovala,

može das tri metry

na jarmoku prodala.

Dvacet litriv lekvatu

dobroho navaryla,

toto što ostalo

na pecu sušyla.

Slivčanku zme radi mali

v zimi smakovala,

na raňajky z lekvarom

chlib nam naterala.

Otec toty povny sudy

do palinčarňi dali,

za robotu jeden sudok

palinčarim dali.

Visemdešatlitrova bočka

cilyj rik vytrimala,

pjaderpjat percentna

jak nedovina ša popivala.

Najvecej kamarativ v seli

todi otec mali,

tak jak korčmu chlopi

nas navštivovali.

Mama ša zlostyla na oko

ale rada byla,

i ona z chlopami

rada soj vypila.

Chto vynovatyj?

Odpalo koleso z voza

na voži žena sidila,

tak jak dakyj znalec

do muža ša pustyla.

Jak jes toto koleso durbaku

povič namontoval,

cile doobida jes

na ňim špekuloval.

Ženo, koleso je nove

 ale barz piskalo 

namastiti vazelynom

davno ho trebalo.

Vybrali zme ša na jarmak

ľude by pozerali,

keby nam kolesa

na voži piskali.

Ja ša ti priznavam,

žem chybu sposobyl

na koleso storožku

plano jem založyl.

Iši dobri, že za selom

koleso odpalo,

na jarmaku by veľo

ľudi pozeralo.

Čim koleso zaistyš

ked storožka chpala?

storožka kolo kolesa

na zemli ležala.

A tak muž pidňal telihu

žena koleso napasovala,

pro istotu storožku

sama zakladala.

Žedurbakom ho nazvala

takoj odvolala,

i muž byl spokijnyj

ked ho cilovala.

Na jarmaku mužovi

ploskačik rumu kupila,

tak soj svoho muža

ženička ľubila.

Zlata žabka
Nebudete viriti ľude

ale mi ša to stalo,

raz ša na ňa v liši

zlato zašmijalo.

Že už rosnut hriby

ľude povidali.

a mene do lisa

jak magnet ťahali.

Chodžu soj pomaly

hriby orizuju,

zrazu štoskaj žovte

lisy spozoruju.

Vypadalo jak zlato

tak ša zablyskalo,

ale toto zlato

odkyľ ša tu vžalo?

Zhynam ša po zlato

zrazu vyskočilo,

midži hriby do košyka

samo mi skočilô.

Šelijaky farby

už jem žabky vidil,

ale taku zlatu

u nas jem nevidil.

Pozeram dom a atlas žab
taka ekzistuje,

ani dovho nelystoval

taka žabka žyje.

V Brazilskych pralesoch

taka žabka žyje,

vedci predpovidajut

že skoro vyhyne.

Toto ša mi nesnilo

povidal mi kamarat,

kotryj do lisa na hryby

strašni chodil rad.

Tralala

Vyšla na berezu

mitlynu rizala,

dos vysoko byla

konar odlamala.

Jak kamiň z konarom

na zemľu padala,

iši z tym konarom

po holovy dostala.

Tak jak keby od todi

na rozum chramala,

tralala ,tralala

ja z berezy chpala.


Što ša robilo doma

šytko vyľabdala,

neraz po papuli

od muža dostala.

Ale byla dobra žena

dobri mu varila,

raz ji jedna baba

dochtora poradyla.

Pišla do nemocnici

operacija ša podaryla,

a tak jak dakoli

už normalna byla.

Tralala ,tralala

po seli nešpivala,

no ani mitlynu

vecej nerizala.
Što šadoma robilo

už nevyľabdala,

lemti starši baby

zato ďakovala.


Ozvyj  ša mi lasko
Ozvyj ša mi lasko

de ješ ša stratila,

jak keby na krylach

jes mi odletila.

Od rana do rana 

čekam tu na tebe

bno barz smutni lasko

mi doma bez tebe.

Jak mi bylo dobri

tvij holos sluchati,

teper nemam lasko

s kym ša radovati.

Kolo tebe i v noči 

dobri ša mi spalo,

no,ale tych noči

lasko bylo malo.

U solodkym spaňu

zme ša objimali,,

toty noči dovhy

korotky ša zdali.

Vernyj ša mi vernyj

nehledaj druhoho,

boi tak nenajdeš

v tim šviti lipšoho.

Ja by ša vernula

chybu jem zrobila,

že jes ňa mal rad

ja ťa zochabyla.

Obletila jem švit

že najdu lipšoho,,

ale jem trafila

na dida staroho.

Dido svoju lasku

korunam vyznaval,

z korunami lihal

z korunami staval.

Leču už ku tobi

lasko moja stara,

nebudu druhu lasku

pošviti hledala.

Domeržilo ša mi
Domeržilo ša mi už

paribčiňa moje,

može bude lipše

jak budeme dvoje.

Moja mamka zlata

velyku pravdu mala,

ked ňa do ženiňa

často nahaňala.

Nestarajte ša mamkko

mam iši dosť času,

chcu sobi užyti

švita toho krasu.

Tak jak voda ročky

skoro utikali,

moji rovesničky 

ša povidavali.

Lem paru paribkiv

staršych nas ostalo,

rovesničku už

ťažko ša hledalo.

Može i molodšy divky

povisti by soj dali,

oni byli neskuiseny

my už rozum mali.

Už zme na tot žyvot

ynšak pozerali,

do bazenu bez vody

by zme neskakali.

Ale ja už skočil

no byla v nim voda,

pišla za ňa divka

prekrasna moloda.

V tim bazeni ša nam

barz dobri plavalo,

ku štasťu nam virte
nič nechybiovalo.

Studeny nohy
Chodili jeden z jednom

z druhoho valava,

ale jej zochabil

studeny nohy mala.

Jak jes na to prišol

druhy ša žviduje,

do toho valava ša 

i vin rychtuje.

Žeby studeny nohy tam,

šytky divky mali,

vybral ša i treti

žeby porovnali.

Jak ša zyšli spolu

za pravdu mu dali

taky nohy studeny

šytky divky mali.

Na tim seli ľude

šytky skupy byli,

iši periny 

tam korotky šyli.

Potim ani nečudo

že zimny nohy mali,

ked im holy nohy 

z pid ňoj vytyrčali.

Toto selo paaribci

z daleka obchodžali,

žeby zimny nohy

i ono nemli.

Potim tam periny 

šytky nadšyvali,,

bo by ša im divky 

nikda nevydali.

Zato teper paribci

tam ženy hledajut,

bo už divky teper

teply nohy majut.

Korotky periny

narobili psotu

teper svaľby tam
už každu sobotu.

Strach zo zubara
Jedna žena bolisť

zubiv neznašala,

chustkom soj holovu

se objazovala.

Rožky nebyli pod borodom

ale na holovi ,

tak ji tam trčali

jak ucha oslovi.

Na očach okuľari

inšak nevidila,

što mam robiti povič

muža ša prosila.

Zober soj tabletku

chustka nepomože

ale dobra tabletka

utišit,pomože.

Zobrala tabletku

bolisť neprestala,

zavolaj muž takoj

znamoho zubara.

Zubara jak čorta

žena ša bojala,,

klšči soj do ist

šturiti nedala.

Prišol zubar ,povidat

ta kotryj vas bolit?

počekajte kus 

bolisť vam povolit.

Vyťahoval klišči

žena takoj odpadla,

jak keby najsilnijšu

narkozu dostala..

Pokaľ šaprebrala

zuba už nemala,,

lem chustka na stoli

kolo ňoj ležala.

Pan dochtor netreba

bolisť perestala,

chustka už na stoli

 bolisť odobrala.

Lamparňa
Každyj deň nezhody

dajaky ša stavajut,

šelijak soj dlžnici

učty vyrovnavajut..

Jedny stručni ,ručni

učty soj vyrovnavajut,

 druhy drahom sudu

dovhy vymahajut.

Sudy každyj deň

taky pripady majut,

i v televizni lamparňi

ich neurekom majut.

Nepochodiš na sudi

lamparňa funguje,

tyž do tyych vinnikiv

často pidpichuje.

Vyšetrjat,preskumajut

koruny nežadajut,

bo oni tam sudciv

šytkych z ľudu majut.

Kwed mate problemy

na lampareň ša obertajte,

ušetrite eura!

doveru ku nim majte.

Bo naši urjadnici

na nas čas nemajut,

od dveri do dveri

lem nas prohaňajut.

Hneskaj každyj čekat

že mu dašto date,

ked nedate ta urjad

smtny opuščate.

Teper už platime

i tam de netreba,

bo se vybaviti

ľudom dašto treba.

Toty vyšy panove

uplatky nedavajut

telefonom ministra
sobi zavolajut.

Na martinskych hoľach
Na martinskych hoľach 

plače Martinčanka

že stratila“vienok“

tam de byla jamka.

Lem neterj Mara!

Šak to byla jama,

oboje nas dobri

 pred ľudmi schovala.

Vinok jes nestratila

samas mi ho dala

darmo ho budeš teper

po hoľach hledala.

Našto potim Mara

išla jes do toj jamy,

čom jes ša neprosila

či možeš od mamy?

Že idu na holi

mami jem nepovidala,

to lem toby Jano

večur jem volala.

Zelenyj vinočok Mara

už nebzdeš mala,

i kebys každyj deň

po hoľach hledala.

No nebanuj Mara

ne ty perša byla,

što na hoľach vinok

zelenyj stratila.

Darmo už po hoľach

vinočky hledajut,,

nikda ich nenašli

darmo narikali.

Zato Martinčanky

pozir soj davajte,

na holi na rande

Janiv nevolajte.

Krasu využyla
Jak byla moloda

ľtihla vypadala,

clopciv tak jak mid

ku sobi ťahala.

No pomaly na ňi 

kila pribudali,

nohavičky,podprsenky

už nepasovali.

A tak toty veci

do zberu putovali,

novy šaty do šatnika

už ša kupovali.

Ale vahu svoju

denni kontroľovala,

do jednoho centa

daleko iši mala.

Akurat pri sobi

chlopiv pritihovala,

krasu netratyla

iši ji pribudala.

Mala veľo napadnikiv

žyvot využyvala,

ne každoho chlopas 

ona si všimala.

Kotryj ša ji pačilä

s tym ša zabaviala,

ale ani jednomu

vernosť nesľubila.

Starša ša vydala

ale neľutovala,

barz muža dobroho

jak cukrik dostala.

Dubrava , dubrava
Dubrava ,dubrava

nad dubravom skala,

pamjatnici neznajut

jak ša tu dostala.

Na ti skali z milom

zme ša stičavali,

vysoko nad nami

lem orly litali.

Dubrava ,dubrava

nima byla skala,

o nas dvoch nikomu

nič nežalovala.

Zo skaly na selo

radi zme pozerali,

na ti skali zme soj
lasku vyznavali.

Dubrava,dubrava
mila ňa sklamala,

i ked virnu lasku

mi tam sľubovala.

Ja pišol na vojenčinu

skala tam zostala,

mila tam chodila

ale nikda ne sama.

Milas skala dubrava

strašni ňa sklamali,

lem orly nad skalom

veselo litali.

Na vojnu listočok

mila mi poslala.

žeby jem nečekal

bo už ša vydala.

Ďakuju ti mila 

nevinovata skala,

ty falošnu mi

virnosť sľubovala.

Ale ša nehnivam

že jes ňa sklamala,

ty nikda do oči 

priamo nepozerala.

Parlamentna slovenčina
Poslanec v paralamenti

peršyj raz vystupuje,

totu slovenčinu

tak jak kat katuje.


Pan kolega,žvidujut šs

de vy študovali?

že totu slovenčinu

tak ste katovali?
V Komarňi, kolegove

na pedagogicki školi,

slovenčinu zme mali

lem sem tam dakoli.

A teper de učite?

na univerziti Komenskoho,

robľu prodekanovi

asistenta peršoho.

Potim Rusin vystupoval

z kotroho ša šmijali,

jak začal po slovensky

usta otvorjali.

A vy pan kolega,

de ste študovali,

na Ruski gimnaziji

i slovenčinu zme mali.

Taku spisovnu slovenčinu

radi posluchame,

i dakotry Slovaci ju

slabo ovladame.

Šykovny ste Rusini

nam ša vyrovnate,

a na tych maďariv

jak vy pozerate?

Majut svoju hrdosť

z tym ša nezmirili,

ked maďarskyj jazyk

i my ša učili.

No i po maďarsky

našy rodiče ša naučili,

i ked lem zakladnu

školu ukončili.

Mnohaja lit Jozefove

Mnohaja lit Jozefove

šťasťa, zdravľa želame,

meno Jozef nelem v nas

v cilim sviti zname.

Či už Josef, Juzek, Osif

abo jak Vas iši volajut,

19. marca v kalendari

svoje meno majut.

Znamy osobnosti v šviťi

toto meno mali,

veľo z nych do dejin

slavny ša dostali.

Ale najvece po šviťi

Švejk ša pohyboval,

tam de prišol Švejk

humor nechyboval.

Tam de prišol Švejk

humorom praskalo,

na front ked ša ukazal

ani ša nestriľalo.

Toto meno bylo i bude

dale v kalendari,

budeme ho slaviti

každoj jednoj jari.

Tych mudrych (mimo Švejka)

Jozefiv volame,

chlopi mudry, rozumny

zdravičko želame.

Žeby ša Vas šťasťa

tak jak klišč trymalo,

žeby Vas na daleko

plane obchodžalo.

Chlib nas každodennyj

Buď nam požehnanyj

chlib naš každodennyj,

na našych poličkach

v poli dorobenyj.

Dakoli ša ťažko

na chlibik robilo,

na uzkych poličkach

malo ša rodilo.

Od rana do večera

koňi pluh ťahali,

žeby gazdove zerna

na chlibik zašali.

Kamenisty polička

ťažko ša oralo,

veľo potu gazdovoho

na zemli ostalo.

Potim toty smužky

do spoločnoho dali,

traktory na lanoch

už lechko orali.

Na velikych lanoch

vecej ša rodilo,

šytko na robotu

moderniše bylo.

Moderna technika už

družstevnikam pomahala,

maly dity do roboty

mama nezhaňala.

I družstva ša pominuli

malo ich zostalo,

žezlo poľnohospodarstva

farmarstvo prevžalo.

Tak jak na družstevnim

i na farmach ša rodit,

ale menej ľudi

na tych farmach robit.

Što ša dogazdovalo

tuňo ša prodavalo,

ale v spoločňim šťasti

nič nechybovalo.

Tot chlib každodennyj

tuňo zme kupovali,

šytkoho bylo dosť

ceny nedvihali.

Prepichova vila
Chto to prepichovu vilu

na Domaši buduje?

dovšyj čas pomidži ľudi

už ša bišiduje.

Že minister? abo byl

meno spominajut,

ale o koho ša jidnat

to presňi neznajut.

I z našoho kraju

tam ministriv mame,

čom by nebudovali?

koruny nahrabali!

Tiko oni za mišac

my roky hrabame,

jak almužnu dochodok

slabyj dostavame.

Teper na toty vily

koruny davajut,

no dakotry ich už

skoro zadarmo majut.

Ale ne taku jak na Domaši

i kupeľny majut,

v tych vilach jak dakoli

služobnictvo majut.

Zadarmo ku nim prišli

milionovy hodnoty majut,

tiko za nych dali

ťažko ša priznajut.

Najlipše koruny teper

do nehnuteľnosti davati,

no ne každyj ,,chudak“

tak može konati.

Lem toty vyvoleny

pravo na to majut?

kotry miliony

ročni zarabľajut.

Defek na voži

Povidat sušidka sušidi

velyku nehodu zme mali,

na obi kolesa na voží

defek zme dostali.

My iši na voži Haňo

nikda defek nemali,

jak vy na toty rjafy

jak vy ho dostali?

Paruraz kolesa Marjo

ša nam polamali,

ale už byli stary

z voza nam odpali.

Znam čom ste neprišli

a my Vas čekali,

barz na ti hostiňi

ste nam chybovali.

Ne defaktri zlata moja

proti ša nedalo,

iši i rezervne nam

koleso chybovalo.

Ta to jakyj viz Marjo

už modernyj mate,

že na ňim defeky

často dostavate?

Ta to Haň kolesa

štoša mafukujut,

na voži nedrgat

tak dobri perujut.

Sidiš jak v motori

koňi soj klusajut,

na jamoch jak želizny

toty nedrgajut.

Viz staršyj zme kupili

gumy ša ščuchali,

ale čisto novy

už zme objidnali.

Uvidiš totu paradu Haňo

raz Vas povezeme,

ked ša do Varoša

na jarmak vybereme.

Pušky ich sklamali

Letit dikyj na poľovnika
puška nevystrilila,

iši šťasťa, že nablizku

stara sosna byla.

Tak jak veverička

už sidil na konari,

ani artisti by toto

ťažko dokazali.

Kamarat byl nedaleko

namiril na dikoho,

ale dobra puška

sklamala i joho.

Keby nebyl blizko hrab

zle by to dopalo,

i tak jednu skirňu

z nohy mu zorvalo.

Od jednoho ku druhomu

dikyj pobihoval,

kotryj dovše vytrymat

nervy im proboval.

Ale prišli honci

što dikoho vyhnali,

zlostnoho dikoho

do kruhu zobrali.

Jeden zo sosny, druhyj z hraba

na toto pozerali,

jak dikoho v kruhu

jak koňa nahaňali.

Teper strach nemali

pomyly schodžali,

do pušok naboji

novy ladovali.

obome jak na povel

z pušok vystrilili,

konečňi dikoho

jakoskaj dobili.

Keby nebyli honci

zle by to dopalo,

na sosňi i na hrabi

plano by ša spalo.

Ta de tota Amerika?

V ciganski osadi

porada velika,

žvidujut ša vajdy:

ta de tota Amerika?

Vajda do školy chodil

takoj vyšvitľuje,

že velika Amerika

za morjom panuje.

Že to krajina bohata

neobmedzenych možnosti,

každyj kotryj robit

naist ša do sytosti.

I Romove kotry robľat

barz dobri ša majut,

každyj tyždeň vyplatu

dobru dostavajut.

A nam tu pri voľbach

Ameriku sľubovali,

a misto roboty

pidporu nam dali.

Buďte radi, že nerobite

diti nas vychovajut,

pridavky jak panim

ta i nam davajut.

Ale krasti nemusite

to Vas upozorňuju,

každyj deň što nove

 policiju informuju.

Že sem tam zos poľa

dašto ukrademe,

to lem žyvotnu uroveň

sobi zvyšujeme.

Ale otim dobri

i policajti znajut,

farmarim bandurky nechybujut

bo ich veľo majut.

Ale Boh Vas chraň

žeby ste dašto druhe krali,

bo by ani podporu

totu nam nedali.

Dubova rodynka
Tri duby za selom

 jak jedny rodina,

prekrasna v liti na nych

zelena dubina.

Tota v seredini mama

pišna tam stojala,

dozrity žaludi

se v osenai mala.

Tot silnišij otec

obrovsku korunu mal,

vodne v noči,jak keby

nad nimi straž trimal.

Ked žaludi byli zrily

na zemľu padali,

každyj deň navštevu

dajaku tam mali.

Ani v noči nebyli sami

sova tam hnizdo mala,

i ona rodinu

svoju tam chovala.

Ked dachto išol v noči

sova zahukala,

nejednoho šmiloho

do strachu nahnala.

Z molodoho dubika

lisťa opadavalo,
konarja cilij rik

na nim vysychalo.

Nebylo mu pomoči

chlopi ho zrizali,

v smutku otec i mama

stojati zostali.

I mama od žaľu

pomaly vysychala,

jak molodyj dubik

i ona tak dopala.

Vdova sova i dub

spolu tam zostali,

jedenn druhomu žali

svoji povidali.

Nebudu už oves kositi
Nebudu už otec

vecej oves kosil

dam ša ku vojakim

budu pušku nosil.

Paradna uniforma,vyložky

čižmy vybliskany,

budut za mno smotriti

po Prešovi damy.

Nebudu chodil z kosom

pušku budu nosil,

zabudu ja otec

žem dakoli kosil.

Ani oves ani žyto

a ani pšeničku,

budu soj pucoval,

lem svoju flintičku.

              
                                         I klepaňa kosy

už ša mi domeržilo,
na tych hrubych steblach

vistra ša tupilo.

Pušku lipše jak kosu

budu opatroval,

do komory naboji

budu soj ladoval.

Na šyroko z kosom

trebalo machati,

i ked puška ťažša

budu lem striľati.

Pri kosy ležati otec

nyjako ša nedalo,

z pušky na ležači

bude ša striľalo.

Roztancovana sosna
V sosnovim liši soana

kus bokom stojala,

že za moloda povidajut

rada tancovala.

V tim sosnovim liši

najlipša tanecnica byla,

do okolitychlisiv

na zabavu chodila.

Za drahom bukovyj lis

tam najlipše hrali,

tam ša do sytosti

sosny vytancovali.

Barz veľo kabativ

sosna na sobi mala,

lem ša tak vlnili

ked ša obertala.

Velika krasavica byla

buky jej obdivovali,

tak jak o preteky

do tanca se brali.-

Jeden buk štihlyj

lem korunku na verchu mal,

najčastijše do tanca

molodu sosnu bral.
I sosňi ša pačil

ša zamilovala,

na toty staršy buky

ani nepozerala.

Z toj velikoj lasky

svaľba ša zrodila,

zasnubnu obručku

davniše nosila.-

Jak molodu nevistu

jej obdivovali.

lem totu jednu sosnu teper

v bukovim lisi mali.

Dvaraz sosna ,raz bučok

ša im narodili,

po bukovim liši už 

tri sosny chodili.

Molodym do žyvota
Mam rad molodych

što žyvot radi majut,

že na plany chodničky

nikda nedumajut.

Čaetny ,uprimny ,svedomity

uctu každomu dajut,

toty do žyvota

radisť prijimajut.

Skromny,poslušny

školu radi majut,

ne zakazany filmy

do kin pozerajut.

Žyvot berut jakyj je

nič nepodceňujut

i z uspechu druhych

jak zo svoho ša radujut.

Žeby ste ša v spoločnosti

každyj uplatnily

na koruny žebste

lem čestni robili.

Žeby ste byli zdravy ,vesely ,

kulturu rozvyvaly,

zašpivali soj veselo
i zatancovali.

Žeby ste do roboty  ochotu

pevnu voľu mali,

žeby ste v žyvoti 

dašto dokazali.

Svoji vedomosti radi 

druhym odovzdajte,

tym slabšym od sebe

z laskou pomahate.

Pevnom voľou,ochotou

svij ciľ došahnete,

pred zbabelcom na kolina

nikda nechpadete.

Bo lem zdravy stromy

plody prinašajut,

bo toty zakrpateny

červivy plody majut.

Lem zdravičko dobre

žeby ša vas trimalo,

žeby na každym kroku

šťasťa vas stričalo.

Tichyj litňij večur
Jasnyj mišac hvizdy šviťat

tvar teplyj vitrik hlaskat,

v koruňi staroj lipy

štoskaj slabo praskat.

Asi maly ptašky na ňi

spati ša rychtovali,

v hnizdi konariky 

suchy zapraskali.

Potim ticho jak v chrami

ticho zme kračali,

v nedaleki močari
žaby ša ozyvali.

Tak jak keby hudbu

novu soj skušali,

ale z ničoho nič

zrazu perestali.

Tym tichym večerom

zo ženom kračame,

žeby zme ho nerušili

ticho soj šepkame.

Povidat ticho žena:

teper zme jak v raji

čerstvyj vzduch dychame

jak čajky na Dunaji.

Take tycho nastalo

lem zvizdy zablikali,

pri malim jaročku

zme kus postojali.

Taky litny večery

zo ženom radi mame,

na svoju molodisť

radi spominame.

Jak zme spolu chodili,

de zme ša stričali,

jaku krasnu molodisť

oboje zme mali.

Z nožky na nožku zme ša

do domu vetrali,

diti jak anheličky

v postilkach už spali.

Na lička zme oboje

z laskom pocilovali,

žeby ša im do rana

krasny sny snivali.

Ľalo jak z vidra

Moja babka spominala

jak ša chmary potorhali,

na zemľu jak z vidrom

studenu vodu ľali.

Voda šytko zaplavila

šytko z dvora brala,

že i psova buda už

po dvori plavala.

Buda byla derevjana

voda jej trymala,

tak jak Noiv korab

po dvori plavala.

Jak kapitan Noe

labkami kormidloval,

lem vystrašenu holovu

z budy ukazoval.

Ale buda plavala

de lem sama chotila,

až na pidsťiňi ša

sama zastavila.

Koryta, lavor, šafliky

šytko po dvori plavalo,

dobre, že do chyžy

vody nanaľalo.

Pidckina byla vysoka

kamiňa pidmyvala,

ale chyža derevjana

napor vytrymala.

Selo bylo jak Benatky

voda dookola,

keby pomaly neklesala

potopa hotova.

Jak na opuščenim ostrovi

lem zme ša molili,

i švičku hromničku

v chyži zapalili.

Že tri dni porjadok

po dvori robili,

skoro ša i svini

v kuci potopili.

Lem holovy nad vodom

do hory trymali,

i kury kus vyše

velikyj strach mali.

Vžala voda soročku

Vžala voda soročku

što ju mila prala,

šila sobi na berežok

horeňko plakala.

Što povim milomu?

soročka odplavala,

totu soročku jem mu

z laskom vyšyvala.

Čom jem na verbočku

nezavisila soročku?

vyšyju mu krajšu

iši toho ročku.

Prišol milyj, ja plaču.

Čom jes zaplakana?

tvoru soročku milyj

vodička zobrala.

Nehledaj soročku

daleko odplavala,

tam nesut verbočky

de by ša sperala.

Pro jednu soročku

nebudeš plakala,

i kek jes jej z laskom

pro ňa vyšyvala.

Može na lozynach

visiti zostala,

počekaj tu milyj

budu jej hledala.

Može druha bude mi

lipše pasovala,

budeš ty a i ja

radisť z toho mala.

Smijali ša zňoho

Holova jak dyňa

brich tak jak opalka,

nohy mal korotky

jak u Hraška Janka.

Takoho vojaka

zme na vojňi mali

z joho krivych nich

se zme ša šmijali.

Veliteľ ked ho vidil

bylo mu do šmichu,

ked ša šmijal ta se

hlaskal ša po brichu.

Skadi ste vojačku?

často ša žvidoval,

na pamjať byl slabyj

dva notesy mal.

Vojak odpovidal

že z pid Dukli pochodit,

v stavebňim podniku

u Svidniku robit.

Veliteľ ša hnival.
Poradove neovladal,

do durbakiv veliteľ

často mu nadaval.

Veliteľom povidal

Poradovu nemam rad,

ale z puškom jem

od vojny kamarad.

V lisoch veľo zbraňi

po vojňi zostalo,

i ručny granaty

u nas ša metalo.

I vy pane majore

barz slabo striľate,

na porožňi terč

často pozerate.

Špagety

Cestovina ,,špagety“

u nas byla neznama,

po druhi švitovi vojňi

do obchodiv ša dostala.

Spominali dvome chlopi

jak byli spolu v Prahi,

,,činska reštauracia“ napis

na budovi čitali.

Jaky jidla davajut

ani jeden neznali,

toto najkorotše

sobi objidnali.

Taky dovhy motuzky

na tanir dostali,

ku každomu po dvi

paličky dostali.

My ne bubenici

žeby zme bubnovali,

našto toty paličky

na stil ste nam dali?

To misto priboru

čiňanka povidala,

jak z tym ša narabľat

obom ukazala.

Toty slizky motuzky

z paličok padali,

i na stil i pid stil

jak žyvy padali.

Čiňanka od šmichu

za brich ša trymala,

po jedňi vidlički

ku tanirom dala.

To už bylo lipše.

Špagety smakovali,

Iši dupľu dupľovanu

sobi objidnali.

Nebyli oni peršy

što jisti neznali,

misto paličok vidličky

už na stil davali.

Tak jak na fronti

Bitka mat dva kinci

a veru že mala,

sanitka ranenych

jak drva odvažala.

Na zabavi maly bitky

často ša stavali,

ale taku jak tota

iši nepamjatali.

Prišla partija z mista

vypito dobri mali,

na selskych paribkoch

zatoržku hledali.

Byli to znamy bitkari

paribci dobry znali,

nožy pripraveny

na bitku se mali.

Prišli i vojaci

što na brigadi byli,

z divčatami v tanci

slušňi ša bavili.

Bitkari zatoržku

u nych nehledali,

vojaci v presili

bitku by prohrali.

A tak z paribkami

bytku soj začali,

že nepravom ich bijut

i vojaci uznali.

Pridali ša ku slabšym

bitkare prevahu mali,

no ale vojaci

sily vyrovnali.

Potim to začalo:

Krov po sali strikala,

starostka policiju

takoj zavolala.

Pokaľ prišli do sela

už po bitci bylo,

ale krvi v sali

jak na bitunku bylo.

De už toty časy?

De už toty časy

Velikodny stary,

ked paribci divky

oblivati znali.

Jak zmoknuta kurka

každa vypadala,

nechoťači v potoku

nejedna plavala.

Žaden korbač, voňavka

paribci nepoznali,

lem čerstvi vodički

se prednosť davali.

V seli bylo veselo

divky ša pereblikali,

zmilovaňa paribci

žadne nepoznali.

Divky byli radi
voda im neuškodila,

každa jedna červena

jak ruža chodila.

Špivu, kriku po seli

nebylo kince kraja,

do piznoho večera

oblivačka trymala.

Ale i paribci šytky

po kus ša mačali,

divky byli ščiry

ostre nalivali.

A tak nebylo čudo

že slabšy nevytrimali,

po šancoch, popid ploty

jak michy ležali.

Toty oblivačky v seli

lem ša spominajut,

paribci už moderňi

divku oblivajut.

Romka u dochtora

Čom pozerate do peredu?

mene bolit v zadku,

to ja dobri znam

mate paňi zapchu!

Tak ša žvidovala moloda

Romka u dochtora,

že neznat od čoho

je tak strašni chvora.

Povičte, što ste včera

na večerju mali?

varenu fasoľu

z chlibom zme zajidali.

Periny pan dochtor

nad nami pidskakovali,

ale toty ostatňi

sobi odlechšali.

Ale ja pan dochtor

cilu nič nespala,

nedalo ša vytrymati

masku jem zobrala.

Lem naduvat, naduvat

štoskaj ša zachpalo,

može pan dochtor brich?

abo što ša stalo?

Ochabte to na  nas

dašto vydumame,

od zverolekariv trokar

požyčanyj mame.

Pan dochtor ja ne korova

žeby ste ňa probivali,

povičte, zašto Vam

titul dochtor dali?

Otvorime Vam brich

ked vas neprobijeme,

abo ked chočete

ta Vas probijeme.

Brich rizati nedam

lem ňa probyvajte,

ale mam dešat diti

nato pamjatajte!

Špinu majut radi

Sviňi ked špinavy

v tim ša vyžyvajut,

što viďat na blizku

o to ša obterajut.

V špiňi sut jak doma

to im vyhovuje,

v boloti ša každa

rada vylihuje.

No sviňi (prebačiňom)

i dvi nohy majut,

radi svoju špinu

o druhych obterajut.

Čim vece Vas zašpinit

z toho radisť majut,

druhoho do bahna

radi zamačajut.

I keby koryta povny dva

pered sobom mali,

iši toto trete
može by hledali.

Z tych na štiroch nohach

cholem požytok mame,

ked ich vypečeny

na tanir davame.

Ale toty na dvoh

žadnu chuť nemajut,

na taky z radisťou

ľude napľuvajut.

Toty sviňi na dvoch

z daleka obchodžajme,

svoje čiste tilo

zašpiniti nedajme.

Sviňa sviňom byla

i sviňom zostane,

ona svoji špiňi

se virna zostane.

Nedajme im dovod

žeby nas špinili,

že my ľude česny

može by pochopili.

Každyj z nas svininu

radi ochutname,

ked vyrobky voňavy

na taniri mame.

Vyrobky za sviň

dobru chuť davajut,

toty sviňi ľude

lem nato trimajut.

Roky ditinsky

Šadi tam najkrajše

de zme ša narodili,

de zme peršy kroky

ditinsky robili.

Tot kutik rodnoho sela

zo šytkych najradše mame,

zato ša tak radi

do ňoho vertame.

Pamjatame na kolysku

de nas mamka davala,

kus zme zaplakali

už nas kolysala.

Rodnyj kraj pid Dukľom

to byl pro nas raj,

či byl zimnyj januvar

abo teplyj maj.

Na berežku za selom

zme ša sankovali,

sanočky nam otec

zmajstrovati znali.

Voda na jaročku

morjom pro nas byla,

ked ša zos kamiňom

kus pidhorodila.

Pid krylami rodičiv

jak ptašky zme žyli,

čerstvoho vzduchu voľnosti

dos zme soj užyli.

Peršy školsky kroky

spominka na učiteľa,

bestarostna molodisť

krasna vtodi byla.

